Barweetaab Taayta nyébo
Yoowaana

Taayta

Siriintéét, yeéée /kikéésiré ak woléee /kikéésirée: /
Kikéekuure kaametiitaab lébkeéyiintéét Yoowaana
kule Saloomé anki cheebkaametiitaab Maaryaa
nyoo ki kaametiitaab Yeéeésu (kas Mataayo
27:56; Maarko 16:1; Yoowaana 19:25). Ki
inee, Yaakobo nyoo ki ng'eetaabkaametiitaab
Yeesu ak Bétérd, am rubiik chuut, :chee ki
leekitee Yeeésu. Kisir :Yoowaana barwaani
ankusir subak kitaabuutaab lokooywék chee
karooméch ak nyébo Ng'oong'uutyéét.  Ankoo
manaatwech  :baro0on00chu  kule  siriintéét
ng'oo, tookunoot :woléé béetooy :ng'aleekaab
baroonoochuutéchu kule Kkerkeey ak choo bo
kitaabuutaab 1okooywék cheéé karooméch kuu
woloo kisirta :-Yoowaana kule siriintéét akeenke
nyee kisiré tukul. Chamchiintdds mbo :booyik
choo kisimkunam ng'alyoonté€taab Yeyiin kule
kisiré :-Yoowaana tukul. /Kikéeésiré baroonoochu
tukul ku somok am barooyinto akeenke nto yooto
ku yoo kikiikuriik kumeééchi keey :Yoowaana
am kweéenuutaab kényiitaab 85 ak 95 KK. Imuuche
kukisire :Yoowaana baroonook ak kitaabuut nyébo
lokooywek chéé karooméch kumiité kiriinkéétaab
Efeéso am Eesya nyoo Mining' (Uturuki) wolee
kichokootéryéekyi :inee bésy00syékaab soboonnyii
ku kaantooyiin nyée koonyitoot miisin am biikaab
Kiriisto.



ii

Kiyéé mii ariit ak nyéé amu: Kimache
:Yoowaana am barwaaninyii = kookomkoom
biiko choo kasé 10kooywekyii, kuléekitiit
itilyaanateeng'waa ak Yéyiin ankuchoomnyo
:icheek nkKkit. Mwoochiné mbo subak kule
kuriibéé keey woléé mii :kaanéétuuték cheébo
lembech choo machamchiintods kule /kikeéésich
Yéésu kuu chii ankume ku chii. /Kéémwooyé€
mbo subak kule kiwuu nyéé ki chii :Yéésu
nteenee ki tamirmiry€ét kubooyiit man. Nto
subak, / keéémwooyé mbo kule Kking'eetee
boornyii nyoo chii / kumanaabokéekwertoochi
murtooywoontéét. Tooku mbo subak kule mii
:Yoowaana kooboorchin€ biiko kule kuriibeé keey
ng'oomng'ookik, nto chooto ku kaanéeétikaab
lembech choo kimwooyooté kule ng'alyoo
nyébo kwong'uut yoo tinyé :chiitaab Kiriisto
ng'oomnanéét nyébo man. Kunyoo kimwooyé
:bichoo kule kabo kiyéeé kayeyee :chii boorto.
Kima ng'alyoo nyébo koomanuut yoo Kkaminy
:chii am soboon nyeé ma chuulaat ankoo ku
chiitaab Kiriisto. Mwooyé :Yoowaana kutook
kule ng'wiiynan :ng'aleekaab ng'oomnanéét
choo inéeté :kaanéétikaab lembech. Nteenee
choonéeé :ng'oomnanéét nyébo man woléé miite
:Tamirmiryé€taab Yéyiin. Ibooru :Yoowaana kule
ki chii kubooyiit man :lakwataab Yéyiin nyoo
weéetii kibchuulyo. Ikiimé mbo subak ng'aleekaab
chamateet, nyooyeetaab kaat, /kyoomchiin amit,
/ kiibeél ng'00kisto, kutinyé :chiito manta kule /
kiiraroochg, tiliilinto ak soboontaab kibchuulyo.

Ng'alyoontéétaab soboonto



1 Yoowaana 1:1 iii 1 Yoowaana 1:9

1 Ng'alyoontooni kyoomwook :acheek ku nyée
kimii /kumanaakéétoow kooréét. Kikeekasaanu
Ng'alyoontooni ~ am  yiitiikyoo  ankeekasee
mbo koonyekyoo, KkiirdooOtooté ankéetiinyee
awunnyékyoo. Ng'alyoontooni ku ng'alyoonté€taab
soboonto. 2 Kicho :Soboonto. Kiboonto keey
:Soboonoo ak Baaba Yeyiin. KookoOyookwéech
:Baaba Soboonoo. Kikeekas Soboonooto
ankéeng'alooléé.  Sobooniitényi ku soboontaab
kibchuulyo nyéeé kyoomwook. 3 Kyoomwook
nkakweek kiyeeé kookeekas soOyeku akweek
akeenke ak acheek kuu yoo kééyeku :acheek
akeenke ak Baaba akoo Lakwanyii, Yéésu Kiriisto.
4 Keésirwook si yoo koorub ng'aleechu, kuyitita
ng'erekweekwook.

Machaktoos keebeesyétootée lebkeeyyeet

5> Lokooywek chéee kookeekas kukwaanee woleé
mii :Yéésu chu keéeémiité keémwoowook ku kule,
lebkeeyyeét :Yeyiin, Mamii :meéénan woOleé mii
:Yeyiin. 6 Yoo kééyeye keey kule kééyeku akeenke
ak Yeyiin ankutakéébéésyétooté€ méenan, kéemiité
kiibérbeériisyeé amakéerubé ng'aleekaab manta.
7 Nteenee yoo kéebéésyetootéé lébkeeyyééet, kuu
yoo mii :Yéyiin 1eébkééyyéet, kéeyeku kiito akeenke
ank0O0wuuntooweéch :korotiikaab Yeésu ng'ooki ake
tukul.

8 Yoo yibé keey :chii kule mayéyé ng'ooki ake
tukul, koobérbeéré keey :nyoo anku manaanam
ng'alyoontéétaab manta. 9 Nto yoo kachamchiin :chii

1:2 Yoowa. 1:1-2, 14; 4:14; 6:35; 8:12; 11:25; 15:27 1:4 Yoowa.
15:11 1:5 1Tem. 6:16 1:6 1Yoowa. 2:4 1:7 Isa. 2:5; Yoowa.
12:35; Eféés. 5:8; Ibu. 9:12; Ng'oong'. 1:5; 7:14

kule kiikuyey ng'ooki, kunyoochiné :Yeyiin kaat
ankootiliile am tukuuk tukul choo machurtootiin,
kuuyu churtaat :Yéyiin /ankiikooséé keey. 10 Nto
yoo yibé keey :chii kule manaayey ng'ooki ake
tukul, kumiité kumwooyé kule ng'wiin :Yéyiin
amanaanam ng'alyoontéeényii.

1 Biikyuu choo achamé, asirwook ng'aleechu
simo0choolwookén. Nto yoo kachoolwookén
:chii, kung'alooltoowééch :chiito ake nyee
ming'tooy keey Baaba. Nyooto ku Yéésu Kiriistd
nyoo churtaat. 2 Kiikooyto :Yéésu soboonnyii
sukoomuuch :Yéyiin kunyoowééch kaat am
choolwookatéenyoo. Méébéré choolwookatéényoo
acheek baateey, nteenee choolwookatéétaab chii
ake tukul.

Machakt00s kéerubé kiyéé mwooye :Yéyiin

3 Yoo sikiinkét man kule kéébooyé Yéyiin, ku
yoo kéerubé kiyeé mwooyé. 4 Chii nyoo mwooyé
kule, “Abooyé :anii Yéyiin,” améébéré yéyé kiyee
makyiné :Yéyiin ku ng'wiin :chiichoo amaboonto
manta. > Nteenee chii nyoo karub ng'alyoontéétaab
Yéyiin kukaakucham :chiichoo Yeyiin kuchurta.
Keéliitenyi:nyée iboorwéech kule kéeyeku akeenke
ak Yéyiin. 6 Chii ake tukul nyoo mwooyé kule
kiitkunoomnyo ak Yéyiin kumachaktoos koobuuré
kuu woloo kiibuurtooy :Yeésu.

1:9 Tyéén. 32:3-5; Ibu. 10:22 2:1 Room. 8:34; Ibu. 7:25 2:2
Yoowa. 1:29; 1Yoowa. 4:10 2:4 Yoowa. 8:44; 1Yoowa. 1:6; 4:6
2:5 Yoowa. 14:15; 1Yoowa. 2:17; 5:3; 2Yoowa. 6 2:6 Yoowa.
13:15; 15:4-5

Machaktoos keééchoomt00sii

7 Choordoonuutékyuu choo achamé, makuutyéét
nyeée amiité asirwook kumeeberé nyeeé 1eél, nteenee
bo :makuutyooni kény anku nyoo kyookasaanu.
8 Nteenee, mii :kiy nyéé leel makuutyooni
nyéé amiité waasirwook. Imuuché keekaaman
makuutyooni kuu woloo kiyéytooy :Yé&su, kuuyu mii
kuboté :méénanéét ankumii kutooku :lebkeeyyéét
nyébo man. 9 Chii ake tukul nyoo yibé keey kule
mii lebkeéyyeéet, ankuwéché ng'eetaabkaamet,
takumii :nyoo meéénan. 10 Nto nyoo chamé
ng'eetaabkaamet, kumii :@nyoo lébkeéyyeet
amayeyé biiko kuchuunnyéé Yéyiin. 11 Nteenee,
nyoo Wweché ng'eetaabkaamet, kumii :nyoo
meénan ankuweéesyétooté kibtuuy ma. -Meéenkété
woleé weetii, kuuyu kaker :méénanéét koonyekyii.

-Moochameé tukuukaab koorooni

12 Asirwook = akweek  1éekodok  kuuyu
kookuny00Owook :Yeyiin kaat am ng'o0kiswookikwook,
kubununeéé kaayneetaab Yéésu.

13 Asirwook akweek booyik kuuyu onkété Yéésu
nyoo kimii /kumanaakéétoow kooréeét.

Asirwook akweek aybéériik kuuyu kyoosyéénté
Kibrokosyoontéet.

Kaasirwook akweek, leekook, kuuyu Onkété
Baaba.

14 Kaasirwook akweek, booyik kuuyu Onkétée
Yéésu nyoo kimii /kumanaakéetoow kooréeét.

2:7 1Yoowa. 2:24; 3:11 2:8 Yoowa. 13:34 2:8 Yoowa. 8:12;
Room. 13:12 2:9 1Yoowa. 3:10, 15; 4:20 2:12 Yeyuut. 4:12;
1Yoowa. 3:5

Kaasirwook akweek aybéériik kuuyu okichootiin
ankyoonam ng'alyoontéétaab Yeyiin anky00sy€énté
Kibrokosyoontéet.

15 Biikyuu, -moocham tukuukaab koorooni.
Chii ake tukul nyoo yeétyiné keey tukuuchu,
kumachamé :wmyoo Baaba. 16 Makwoonéé
:tukuuchoo woléé mii :Baaba, nteenee bo
kooOrooni. Tukuuchoo ku muchastaab boorto,
kiyéé chorokyiné :koonyekuuk akoo meéenatéeét.
17 Beku :kdorooni ak muchas nyébo keel ake tukul,
nteenee, chii nyoo yéye kuu woloo maktooy :Yéyiin,
kuboonto :nyoo *soboontaab kibchuulyo akookoy.

Oriibéé keey biiko choo kwiilé Kiriisto

18 Biikyuu, bésyoosyéek :chu chébo tiing'at. Abéré
kyookas kule makucho :Kwiiliinté€taab *Kiriistd
nyéé woo. Mii :biiko woléeé wod mbo kuun-
yiitényi kukwiilé Kiriistd. = Ng'alyoontooniitényi
nyee kiinketee kule bésy00syek :chuutéchu chébo
tiing'at. 19 Kiibetyeenyee keey :bichoo woleé
kéemiité ankubéechi keey. Nteenee akoo kima
chééchoo man :bichoo kuuyu nto ki chééchoo, nto
meéebéré kibakooktééch. Nteenee, kiiboorweééch
:woléé kibeeta kule kimamii mbo :akeenke am bi-
chooto nyéé ki nyéényoo.

20 Nteenee kiikung'aabeenaak akweek :Yéésu
Tamirmiry@ét ankd0séwunootiin :tukul. 21 Méébére
amiité asirwook kuuyu -moonkété manta, nteenee
asirwook kuuyu oOnkété. Nto subak onkété kule
mamii :ng'alyoo nyeébo ng'wiiynan nyeeé choonéee

2:15 Yaak. 4:4 2:16 Room. 13:14; Efees. 2:3 2:17 1Koor.
7:31; 1Yoowa. 2:5 2:18 2Teeés. 2:3-4; 1Yoowa. 4:3; 2Yoowa. 7
2:19 Yeyuut. 20:30 2:20 1Yoowa. 2:27

manta. 22 Ng'wiintéét ku ng'oo? Ng'wiintéét ku
nyoo mwooyé kule ma Kaararookiintéét :Yéésu
nyoo kiiyooku :Yéyiin. Kwiiliintéétaab Kiriistd
MNy00 Nnyee tayé Baaba ak Lakwanyii. 23 Chiito
nyée tayé Leekweet kukaakutay nkinee Kwaan.
Nto nyoo chamé Leekweet kuchamé nkinee

Kwaan. _
24 Machaktoos okas kule koonamte mét kiyeé

kyookasaanu kuchakee kény. Yoo koonamte mét,

+moOteébunéé komostaab Leekweet ak Baaba.
25 *Soboontaab kibchuulyo :nyiitényi nyoo

kikeekuurtooweech.
Amiité  asirwook ng'aleechu kurubta

keey biiko choo syeémé kule kuken-
taak. 27 Nteenee Kky00Onyooru :akweek
Tamirmiryoonoo King'oobéénook :Yéésu. Yoo miité
:Tamirmiry€€t ariing'woong', méebéreé Otiiyéeé keey
kaanéeteyweéekaab biich buch. Nteenee nyeeé
ineéetook kurubta keey ak kiy ake tukul nyee
yémaktoos, ku Tamirmiry€ét. Inee :nyoo manta
amang'wiiynané. Kunyoo, orub kaaneétéyweéekaab
Tamirmiryéét ankookiilchi Yeésu.

28 Kunyoo ii, biikyuu, okiilchi Yéésu, sukung'eet
keétinyé man nyeéé -makéeémuuytd0sii am taay-
eenyii am bésyéét nyoo choonée. 29 Kuu yoo onkété
kule churtaat:Yéésu, onkét naas kule chii ake tukul
nyoo yéye kiyee churtaat kubo :nyoo Yéyiin.

3

Obuur kuu woloo ibuurtooy :1o6kokaab Yéyiin

2:22 1Yoowa. 4:2-3; 2Yoowa. 7 2:23 1Yoowa. 4:15; 2Yoowa. 9
2:24 1Yoowa. 2:7 2:25 Yoowa. 5:24 2:27 Yoowa. 14:16, 26
2:28 Yoowa. 15:4-5; 1Yoowa. 3:21 2:29 1Yoowa. 3:7,10

1 Chamééch s00, :Yéyiin nyéé tyaa kut /
kéékuurééch kule 10kOkaab Yéyiin. Anku man,
keeyeku cheechii. Kiito nyeé yéyeé biiko alak
simeénketééch ku kule -mééenkété :icheek Yéesu.
2 Chooroonuutekyuu choo achameé, kaakééyeku
lokokaab Yeyiin ankoo toombo kutook mbo kule
+makéeéyeku nee létuunoo. Nteenee, kiinkéeté
kule yoo keéyeéw :Yéésu, +makeekerkeyiitu ak
inee kuuyu +makeekas inee kuu woloo wuunto.
3 Chii ake tukul nyoo boontéé ng'alyoontooni
mooyéeét, koobuuré am soboonto nyeée tiliil kuu
woloo wuunto :Yéésu.

4 Chii ake tukul nyoo yéyé ng'0oki, kaakwiiri
nyoo Kiruutékaab Yeyiin. Kubooyiit man
ng'ooki /Kkyiiri kiruutékaab Yeyiin. 5 Nteenee,
onketé kule kicho :Yeésu sichokoobuuktoowééch
ng'o0kiswookikyoo, ankoonkété :akweek mbo kule
matiny€ :Yeeésu ng'00ki ake tukul. ¢ Chii ake tukul
nyoo kiilchiné Yéésu mayeyé ng'ooki. Nto nyoo
yéye ng'ooki-meéeenkété :chiichoo wolee wuu :Yéésu.

7 Biikyuu, -mookany /kiiberbeeraak. Chii nyoo
yéyeé kiyeéé macheé :Yeyiin ku churtaat :nyoo kuu
yoo churtaat :Yéésu. 8 Nto nyoo yéyé ng'ooki,
kubo :nyoo Kibrokosyoontéét, kuuyu choonéeé
ng'ooki Kibrokosyoontoonoo nyoo kiikuyeyaan
ng'ooki kung'eetee Kkény. Nteenee kichoonii
:Lakwataab Yeyiin chokooburyeet yiisyéetaab
Kibrokosyoontéét. 9 Mamii :chii nyébo Yeyiin nyee
tasé taay kuyéyeé ng'ooki yoo miité :Yéyiin ariinyii.

3:1 Yoowa. 1:12; Room. 8:14-17; 1Yoowa. 3:10; 4:6 3:2 1Koor.
13:12; 2Ko6r. 3:18; Filib. 3:21; Kolos. 3:4  3:5 Yoowa. 1:29; 2Ko0r.
5:21; 1Bet. 2:24; 1Yoowa. 1:7,9; 2:2,12,22; 3:18;4:10  3:6 Yoowa.
15:4-5; 1Yoowa. 3:9; 5:18 3:8 Mat. 12:26-29; Yoowa. 8:44

-Méémuuché kuyey :chii nyébo Yéyiin ng'60ki. 10 Mii
ng'alyoo yu nyée /kiinkéetéé kule 10kokaab Yéyiin
:chu, nto choo kubo Kibrokosyoontéét. Chii ake
tukul nyoo mayéye kiyeé churtaat, kumabo :nyoo
Yéyiin. Wuu nyooto mbo am woléé mii :chii nyoo
machameé ng'eetaabkaamet.

Maché kééchoomt00sii kuu woloo chamtééch :Yéésu

11 Ng'alyoo nyéé kyookasaanu ku kule, mache
kééchoomtoosii. 12 -Mookany keekerkeyiitu akoo
Kaayin nyoo kibo Kibrokosyoontéét, nyoo kibare
ng'eetaabkaamet. Kibarchi nee ng'eetaabkaamet?
Kibar kuuyu kimiyootéch :atébuutékyii nteenee ki
karooméch chébo nyiin.

13 Kunyi ii, mbo ng'eetaabiya, -moolaté yoo
kaweéchook :biiko am koorooni. 14 Kiinkété kule
kookeekwaanee woléé mii :meet ankookeeyitu
woléé mii :soboonto. Kiito nyeé kiinketee
ku kule kéeechamé mbo ng'eetaabiya. Chii
ake tukul nyoo wéché ng'eetaabkaam, takumii
nyoo woloo mii :meet. 15 Chii ake tukul nyoo
weéché ng'eetaabkaamet, ku miyaat :nyoo kuu
rumiin. Abéré onkété kubooyiit man kule matinyé
rumiintd *soboontaab kibchuulyo.

16 Kiyee koonéeéech kiinket woleé wuu :chamateet
ku kule kiikooyto :Yéeésu soboonnyii kubo
acheek. Kunyoo, makwééch nkacheek kiikooytooy
soboonwekyoo kubo mbo ng'eetaabiya. 17 Yoo
boonto :chii tukuukyii ankukasé kunyalile
ng'eetaabkaamet amariiré€ nyiin ii, koomuuché

3:10 1Yoowa. 2:9, 29 3:11 Yoowa. 13:34; 1Yoowa. 4:11 3:12
Toowu. 4:8; Yuuta 11 3:13 Yoowa. 15:18-19 3:14 Yoowa.
5:24 3:15 Mat. 5:21-22; Ng'oong'. 21:8 3:16 Yoowa. 15:13;
Kala. 1:4

kule nee kuboonto :chiichoo chamateetaab
Yeyiin? 18 Biikyuu, -mookany kiiyiile kuutuweek
buch kule kééchoomtd0Osii, nteenee machaktdos
kiiboorunéé chamataanaa yéyuut€kaab manta.
19-20 Yoo keeyeye kuu nyooto, kiinkétée yooto kule
kéebooye manta. Yoo kamwooy :kaasootéywéekyoo
kule -makéeéboonté manta, okany keéeyisu
kaasooteéyweechoo yoo méemiité taayeetaab Yeyiin.
Machaktods kéeémwooyeé kule woo0 :Yeyiin kusiir
kaasootéywéekyoo ankoonkété :inee kiy ake tukul
nyéé keéyéye.

21 Chooroonuutékyuu, y0o0 kamwooy
:kaasooteyweekyoo  kule  kéeboonté  man,
+makiiyyoong'iisyé taayeetaab Yeyiin nyéé mamii
muyatéét 22 ankéényooru kiy ake tukul nyoo
kéésoomeé, kuuyu kéeérubé makuutékyii ankéeyeye
kiyéé ing'érééché inee. 23 Makuuty€étaab Yeéyiin
ku kule, machaktoos kiiyénchiné kule Lakwataab
Yéyiin :Yéésu anku Kaararookiintéét. Machaktdos
keééchoomtoosii kuu yoo / kéémwooytoowé€éch.
24 Biiko choo rubé makuutékaab Y€yiin :chée
kiikunoomnyo ak Yéyiin. Kiyée kiinkéetéeé kule
kéeyeku akeenke ak Yéyiin ku Tamirmiry€ét nyoo
kiikuroobweeéch.

4

Oriibéé keey biiko choo matinyé manta
1 Chooroonuutékyuu, kookukwaanaat :biich
chée chaang' chée yibé keey kule *woorkooyikaab
Yéyiin. Kunyoo, -mooyénchi ng'al alak tukul

3:17 Kiruu. 15:7 3:18 Yaak. 2:15-17 3:21 1Yoowa. 2:28;
4:17 3:22 Yoowa. 15:16 3:23 Yoowa. 6:29; 13:34 3:24
Yoowa. 15:4-5; 1Yoowa. 4:13

choo kookas. Nteenee, Or0Otooté nyeéé karaam
sOOnkét yoo kwoonéé man woOléé mii :Yéyiin.
2 Okany aboorwook woléé sdoonkeétitooy biiko chée
boonto Tamirmiryéétaab Yéyiin. Chii ake tukul
nyoo chamtooy kule kicho :Yéesu Kiriisto kooréét
kuu chii, kuboonto :chiichoo Tamirmiry€étaab
Yeyiin. 3 Nto chii ake tukul nyoo machamtooy
kule wuu nyooto, mabo :nyoo Yéyiin nteenee
kwiiliintéétaab Kiriistd. = Abéré kyookas kule
makucho :Kwiiliintéétaab  Kiriistd, nteenee
kookukwaanaat mbo :alake kény.

4 Biikyuu, Obooyé :akweek Yeéyiin. Ky-
oobiirte choo kwiile Kaararookiintéét kuuyu
Tamirmiryéetaab Yeyiin nyoo Oboonté :akweek ku
w00 kusiir nyoo bawu tamirmirook choo miyootéch
choo iware biiko am kooOrooni. 5 Bo :kwiildotichoo
koorooni. Kunyoo, ng'aloolooté ng'al chée rubtooy
keey ak soboontaab koorooni ankukasyiné :biitkaab
koorooni. 6 Nteenee kéebooyé :acheek Yéyiin, nto
nyoo chamé Yéyiin kukaswééch. Nto nyoo mabo
Yéyiin, kumakaswééch. Keélooto :nyéé kiinkétée
tamirmiry€€t nyébo manta akoo nyébo ng'wiiynan.

Chamateetaab Yeyiin

7 Chooroonuutékyuu, okany keéchoomtdosii
kuuyu toowunéé :chamateet woléé mii :Yéyiin.
Chii ake tukul nyoo chamé ake, kubo :nyoo Yéyiin
ankoonkété Yeyiin. 8 Nto nyoo machamé ake,
kumeéénkété woléé wuu :Yeyiin kuuyu Yéyiin ku
chamateet. 9 Kiiboorweééch :Yeyiin chamateenyii

4:1 Mat. 7:15; 1Teés. 5:21; 1Yoowa. 2:18 4:2 Yoowa. 1:14;
1Koor. 12:3 4:3 1Yoowa. 2:18, 22 4:4 1Yoowa. 5:5 4:6
1Yoowa. 3:1; 2:4

yu kikoonu Lakwanyii akeenke baateey kucho
kooreet sukung'eet kéésobché kubununéé

Lakwanaa. 10 Chamataanaa kuméébéré acheek
:chéé kikeecham Yeyiin, nteenee kichameech

:Yeyiin kut kukoon Lakwanyii kuyék korosyoo
| sikéényooweéech kaat am choolwookatéényoo.
11 Chooroonuutekyuu, kuuyu chamééch :Yeéyiin
miisin kuu nyooto, kumakwééch nkacheek
kééchoomt00sii. 12 Ankoo mamii :chii nyée kiikukas
Yéyiin, nteenee yoo kééchoomto0sii keéeboonté keey
Yéyiin ankumakuchurta :chamateenyii am woléeé
kéemiite.

13 Kiyee kiinketee kule keéyeku akeenke ak
Yéyiin ku Tamirmiryé€nyii nyoo Kkiikukoonééch.
14Kookeekasee :acheek koonyekyoo ankiibooru ku-
booyiit man kule kookukoon :Baaba Lakwanyii

chokooraraach kooréét. 15Yoo kachamta:chii kule
Lakwataab Yeéyiin :Yéésu, ku akeenke :chiichoo ak

Yeyiin. 16 Kiinkéeté :acheek chamateet nyéé boon-
teéénééch :Yeyiin ankiikoosé€ keey chamataanaa.
Chamateet :Yéyiin. Chii ake tukul nyoo kiilchiné
chamateet, kilkkunoomnyo :nyoo ak Yéyiin. 17 Yoo
kéeboonté chamateet ankiibuuré kuu woloo
kiibuurtooy :Yéésu am kooréét, keémiité kiibooru
chamateet nyéé churtaat. Yooto nanyuun,
-makéetinyé muyat am bésyeéét nyoo /kiitiilchiné
biiko ng'aleek. 18 Mamuyé :chii nyoo tinyé
chamateetaab Yeyiin kuuyu kwété :chamateet

4:10 Room. 5:8; Yoowa. 3:16 4:10 1Yoowa. 2:2; 3:5 4:11
Yoowa. 13:34; 1Yoowa. 3:11; 4:21; 2Yoowa. 5 4:12 Yoowa. 1:18;
1Yoowa. 2:5; 4:17 4:13 Yoowa. 14:16; Room. 8:4-6,9,14  4:14
Yoowa. 15:27; 4:25 4:15 1Yoowa. 2:23 4:16 Yoowa. 15:4-5

4:17 Yoowa. 3:18; 5:24-25; 1Yoowa. 4:12; 3:21



1 Yoowaana 4:19 xiii 1 Yoowaana 5:5

nyéé churtaat muyatéet. Yoo kamuyéé :chii /
kiing'woonchi, koobooru :yooto kule manaakich
:chamateetaab Yéyiin nyéé boonto.

19 Keeéchoomtoosii kuuyu kisimkuchameech
:Yéyiin. 20 Yoo kamwooy :chii kule chamé Yeyiin
amachame ng'eetaabkaamet, ku ng'wiin :chiichoo.
Yoo machameé :chii ng'eetaabkaamet nyoo kase
ii, makucham kule nee Yéyiin nyoo manaakas?
21 Makuutyeét nyeeé kikdoonéech :Yeyiin ku nyi:
Machaktoos :chii nyoo chamé Yeyiin kuchame
nkinee ng'eetaabkaamet.

)

Tinyé soboonto :chiito nyée kitkuchamta Lak-
wataab Yeyiin

1 Chii ake tukul nyoo chamtooy kule
Kaararookiintéét :Yéésu, kubo :chiichoo Yéyiin.
Nto nyoo chamé kwaaniitaab leekweet, kuchamé
mbo nkinee leekweet. 2 Kiinkété kule kééchamé
1okokaab Yéyiin yoo keééchamé Yeyiin ankeéérubé
makuutekyii. 3 Kiyéé ibooru kule kééchamé
Yéyiin ku keéeériib makuutékyii, amanyikisyééch
:‘makuutéchoo. 4 Chii ake tukul nyoo bo Yéyiin,
kubiirtooy miyootyéet nyéé mii koorooni. Yoo
kakiikaasee keey Yéyiin, +makiibél kooréét. > Ng'oo
Nyee isyeéntooy kooréet ée? Nyeé isyééntooy ku
nyoo chamtooy kule Lakwataab Yéyiin :-Yéésu.

4:20 1Yoowa. 2:9  4:21 1Yoowa. 4:11  5:1 Yoowa. 4:25 5:3
Mat. 11:30 5:4 Yoowa. 16:33 5:5 Room. 8:37-39; 1Yoowa.
4:4

6Yu kich00nii :-Yeésu Kiriisto kooréét, kibununée
béeko ak korotiik.” Meebéré kibununéé béeko
baateey, nteenee kibununéé béeko akoo korotiik.
Mwooyé :Tamirmiryéét ng'aleechu, ankumwooyé
:Tamirmiryéét kiyéé bo man. 7 Miité :tukuuk
somoOku chéé iboorweéech kule kicho :Yeésu kuu
chii. 8 Tukuuchooto ku: Tamirmiry&étaab Yeéyiin,
béeko ak korotiik. Ibooru :tukuuchu somoku kiito
akeenke. 9 Yoo kééchamé kiyéé mwooweééch :bi-
iko ii, +makeecham s00, nyéé tyaa kiyéeé mwooyé
:Yeyiin kurubta keey akoo Lakwanyii! 10 Chii ake
tukul nyoo chamtooy Lakwataab Yéyiin koonkété
man kule inee :nyooto. Nto chii nyoo machamtooy
ng'aleechu, kumwooyé :nyoo kule ng'wiin :Yéyiin
kuuyu manaachamta kiyéé mwooye :Yéyiin ku-
rubta keey akoo Lakwanyii.

11 Kimwooweéch :Yeyiin kule kiitkukdoonéech *so-
boontaab kibchuulyo. Keéény0oru soboonooto
kubununeéé Lakwanyii. 12 Chii nyoo boonto
Lakwataab Yéyiin kutinyé soboontaab kibchuu-
lyo. Nto nyoo maboonto kumatiny€ soboonooto.
13 Asirwook akweek choo Okooséé keey Lakwataab
Yéyiin ng'aleechu soonkét kule 0boonte soboontaab
kibchuulyo.

Ng'alyoo nyee /kitwoong'tee
14 Keeboonteé mooyééet kule yoo keeteebe kiyée
chamweééch :Yeyiin, makukaswééch. 15 Yoo akoo Kki-

* 5:6 Ibooru :ng'alyoontéét ‘korotiik’ am yu kule ‘meet’. Isooté
:biiko alake kule ibooru :ng'alyoontéét ‘héeko’ ‘kwootéék’ kuu yoo
iboorunoot am Yoowaana 3:5, nto alak, koosooté kule ibooru
‘beekaab batisaniisyeét’.  5:6 Yoowa. 19:34;16:13  5:10 Room.
8:16; Kala. 4:6 5:12 Yoowa. 5:24 5:13 Yoowa. 20:31

inkété kule kaswééch am kiy ake tukul nyoo ka-
keesaay, kiinkété am yooto kule kéényooru kiyee
keeteebee.

16 Yoo ikaseé kuyéyeé :ng'eetaabkoomét ng'd0kisto
nyée -méeesakyiné kooboot soboontaab kibchuulyo,
isaay Yeyiin kunyoochi kaat. Yooto, makookoochi
:Yeyiin chiichoo :soboontaab kibchuulyo. Mii
ng'00kisto nyéé yéyeé chiito koodboot soboontaab
kibchuulyo. Meéébéré kdamwoowu kule isaay am
ng'ookisto nyéé wuu nyoo. 17 Miyaat :ng'0oki
ake tukul. Nteenee, mii :alake chéé mayéeyé chii
kooboot soboontaab kibchuulyo.

18 Kiinkéeté kule mééebéré tasé taay :chii nyébo
Yéyiin kuyéyé ng'ooki. Riibé :Lakwataab Yeyiin
chiichoo nyéé makoy kutiiny :Kibrokosyoont€ét.
19 Kiinketé kule kéébooyé :acheek Yeyiin. Ntee-
nee bawu :Kibrokosyoontéét kooreét. 20 Kiinkete
mbo subak kule kiikucho :Lakwataab Yéyiin anki-
ikuyeyeech kiinkéet Yéyiin nyoo manta. Keééyeku
cheechii kuuyu kéébooyé Lakwanyii. Kubooyiit
man :inee ku Yéyiin anku soboontaab kibchuulyo.

21 Biikyuu, kaamwoowook, osaanee keey kiy ake
tukul nyee imuuché kootabaaneenaak wolée mii
:Yeyiin.

5:15 Yoowa. 15:16  5:15 Maarko11:24  5:16 Maarko 3:28-29

